
Коми Республикаса Веськӧдлан котырлӧн

ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь. 
Коми Республикалӧн Веськӧдлан котырса

Веськӧдлысьӧс Медводдза вежысь                                              Л. Максимова

Сыктывкар

2016 вося ӧшым тӧлысь 12 лун
567 №

Коми Республикаса Веськӧдлан котырлӧн

2016 во ӧшым тӧлысь 12 лунся 567 №-а шуӧм дорӧ
СОДТӦД
 Коми Республикаса Веськӧдлан котырлӧн 

ӧткымын шуӧмӧ пыртан вежсьӧмъяс
ЛЫДДЬӦГ
1. «Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да (либӧ) наӧн вӧдитчӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан пӧрадок вынсьӧдӧм йылысь» Коми Республикаса Веськӧдлан котырлӧн 2009 во ода-кора тӧлысь 22 лунся 136 №-а шуӧмын:
Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да (либӧ) наӧн вӧдитчӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан пӧрадокын, мый вынсьӧдӧма шуӧмӧн (содтӧд):

1) 3 пунктын «Коми Республикаса эмбур агентство (водзӧ – Агентство)» кывъяс вежны «Коми Республикаса эмбур да му йитӧдъяс министерство (водзӧ – Министерство)» кывъясӧн;

2) 31, 32, 4 пунктъясын, 8 пунктлӧн медводдза абзацын, 9 – 10, 12 да 13 пунктъясын «Агентство» кыв лӧсялана вежлӧгын вежны «Министерство» кывйӧн лӧсялана вежлӧгын;

3) 4 пунктса «г» пунктулын «капитальнӧя дзоньталӧм либӧ выльмӧдӧм нуӧдны коланлун йылысь» кывъяс вежны «сійӧс жугӧдны либӧ выльмӧдны коланлун йылысь» кывъясӧн;

4) 7 пункт гижны тадзи: 

«7. Эмбурсӧ лыддьӧгӧ пыртӧм йылысь да (либӧ) эмбурсӧ лыддьӧгысь киритӧм йылысь Министерстволӧн помшуӧмын индӧны эмбур йылысь татшӧм юӧр:

1) инпас (меститчанін);

2) кадастрӧвӧй номер (кор сійӧ абу, условнӧй номер либӧ важмӧм номер (эм кӧ) – индӧны вӧрзьӧдны позьтӧм эмбур серти;

3) эмбур сикас (керка либӧ жыр либӧ вӧрзьӧдны позяна);

4) моглӧн сикас (административнӧй либӧ склад пыдди либӧ удж нуӧдӧм вылӧ) – индӧны вӧрзьӧдны позьтӧм эмбур серти;

5) эмбур ним;

6) судта лыд (индӧны керка серти), судта (индӧны жыр серти);

7) ӧтувъя площадь – индӧны вӧрзьӧдны позьтӧм эмбур серти;

8) капитальнӧя дзоньталӧм вӧчны коланлун - индӧны вӧрзьӧдны позьтӧм эмбур серти.»;

5) 8 пунктын: 

а) 2 пунктув гижны тадзи: 

«2) ичӧт да шӧр предпринимательство субъектъяс да ичӧт да шӧр предпринимательство субъектъяслы отсӧг сетан инфраструктура артмӧдан организацияяс оз вӧдитчыны эмбурнас лыддьӧг йӧзӧдан кадпассянь квайт тӧлысьысь дырджык;»;

б) 4 пунктулын «капитальнӧя дзоньталӧм либӧ выльмӧдӧм нуӧдны коланлун йылысь» кывъяс вежны «сійӧс жугӧдны либӧ выльмӧдны коланлун йылысь» кывъясӧн;
в) квайтӧд абзац гижны тадзи: 

«Лыддьӧгысь эмбур киритӧм йылысь помшуӧмсӧ примитӧ Министерство индӧм лоӧмторъяс урчитан лунсянь 3 уджалан лун чӧжӧн.»;

г) сизимӧд – дасӧд абзацъяс киритны.
2. «Экономика сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2012 во кӧч тӧлысь 28 лунся 418 №-а шуӧмын:
«Экономика сӧвмӧдӧм» Коми Республикаса канму уджтас дорӧ 2 содтӧдын, мый вынсьӧдӧма шуӧмӧн (содтӧд):
2. 17 содтӧдлӧн «Лыддьӧгӧ пыртӧм Коми Республикаса канму эмбур ичӧт да шӧр предпринимательство субъектъяслы кӧртымӧ сетан пӧрадок» ІІ юкӧдын:
1) 4 пунктса 1 пунктулӧ содтыны «(сэк, кор корӧны капитальнӧя дзоньтавны колана эмбур, запросын индӧны татшӧм эмбур ас тшӧт весьтӧ капитальнӧя дзоньталӧм вылӧ ичӧт да шӧр предпринимательство субъектлысь сӧгласлун)» кывъяс;

2) 9 пунктулӧ содтыны татшӧм сюрӧса абзац:

«Эмбур серти, кутшӧмӧс пыртӧма Лыддьӧгӧ да кутшӧмӧс колӧ капитальнӧя дзоньтавны, эмбур кӧртымалан сёрнитчӧмлысь кадколастсӧ индӧны вит воысь оз дженьыдджык кадколаст вылӧ, но кадколастысь оз этшаджык вылӧ, кутшӧм колӧ, медым артавны кӧртымалан сёрнитчӧмӧн урчитӧм рӧскод, кутшӧмӧс вӧчис ичӧт да шӧр предпринимательство субъект, мынтыны колана кӧртымалан мынтӧмъяс тшӧт весьтӧ.»;

3) содтыны татшӧм сюрӧса 111 пункт:

«111. Коми Республикаса канму эмбур, кутшӧмӧс пыртӧма Лыддьӧгӧ да кутшӧмӧс колӧ капитальнӧя дзоньтавны, эмбур кӧртымалан сёрнитчӧм серти сетӧны ичӧт да шӧр предпринимательство субъектъяслы сэтшӧм условиеӧн, мый ичӧт да шӧр предпринимательство субъект ас тшӧт весьтӧ капитальнӧя дзоньталас татшӧм эмбурсӧ.

Тайӧ пунктлӧн медводдза абзацын индӧм эмбурӧн вӧдитчӧмысь урчитӧны кӧртымалан кокньӧд серти мынтысьӧм – кӧртымалан мындалӧн ыдждаысь 20 прӧчент, мый арталӧма тайӧ Пӧрадоклӧн 11 пункт серти, капитальнӧя дзоньталан кадколаст вылӧ, мый индӧма эмбур кӧртымалан сёрнитчӧмӧн.

Медым артавны капитальнӧя дзоньталан кадколаст, Министерство эмбур кӧртымалан сёрнитчӧм кырымавтӧдз оланпастэчас серти:

индӧ дзоньталан уджлысь ыдждасӧ да донсӧ;

урчитӧ дзоньталан удж нуӧдан кадколастъяссӧ.».

